
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
 এ প্রশ্নর উত্তরটা তখনো তোমার মাথায় তৈরি হয়নি। বলতে পারতে রাবণ, কিন্তু কথাটা সত্য হোত না ব’লে তোমার সঙ্কোচ ছিল। কেননা আগের সন্ধেবেলাতেই রাবণ যুদ্ধে মারা গিয়েছে, তার একটা মুণ্ডুও বাকি ছিল। উপায় না দেখে একটু থম্কে গিয়ে তুমি বললে, সে আমাকে বলতে বারণ করেছে।

 তবেই তো বিপদ বাধালে। তোমাকে এখন উদ্ধার করা যায় কী

 কোন্ দিক দিয়ে নিয়ে গেল।

 সে একটা নতুন দেশ।

 খান্দেশ নয় তো।

 না।

 বুন্দেলখণ্ড নয়।

 না।

 কী রকমের দেশ।

 নদী আছে, পাহাড় আছে, বড়ো বড়ো গাছ আছে। খানিকটা আলো খানিকটা অন্ধকার।

 সে তো অনেক দেশেই আছে। রাক্ষস গোছের কিছু দেখ্তে পেয়েছিলে। জিব-বের-করা কাঁটাওয়ালা।

 হাঁ হাঁ, সে একবার জিব মেলেই কোথায় মিলিয়ে গেল।

 বড়ো তো ফাকি দিলে, নইলে ধরতুম তার ঝুঁটি। যাই হোক্ একটা কিছুতে করে তো তোমাকে নিয়ে গিয়েছিল। রথে।

 না।

 ঘোড়ায়।


 না।

৯২

		 এই পাতা শেষ সম্পাদিত হয়েছে ১৮:৫১টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

